nughisi: 
cun sa modesta boghi mia 
cantu senz\'e fai intrigus 
sa favella no esti gagliarda 
ma po is canzonis ze accùdu 
ddas cunsideru mannu tesoru 
mai iscaressias sianta de nosu 
e de sardigna tottaganta 
ca tòccada a ndi parai arratza 
rima
de coru salludu is amigus 
amantiosus de sarda poesia 
coa: 
nughisi in sambenau mi nanta 
seu de sa \'idda \'e tramatza 

gianni: 
Apu fatu una proposta 
Po difundi sa nosta arti 
Siguru senza de paura 
E dapu tentu consolu 
Imoi unu elogiu azarda 
Ca mi ponisi alegria 
Mindi bogasa unu pesu 
E aici cuntentu seu 
rima 
Sa poesia e solu parti 
De sa sarda cultura nosta 
Coa 
Gianni scieisiseu deu 
E seu unu settimesu 

ciccinu: 
A sa grusci danti ofiu cravai 
A cristu prima de sa selpoltura 
Cusu fiada stetiu su vottu 
De populu bona parti 
Donau dianta pagu conzolu 
Po isusu fiada cosa giusta 
Sa storia narada aici 
Solu in gusta manera 
rima 
No e sollu e arti cultura 
custa e tottu de amirai 
coa 
prus de trintanusu in baviera 
deu seu ciccinu de sici 

nughisi: 
santa maria sesi nomonada 
su devotu mai iscaressidi 
ca de bontadi sesi arricca 
su bintiquatru \'e maiu in su mesi 
po devozioni sovrana imperas 
in crabasa ti sentid dognunu 
fainti is fogus in bracca 
is arrodèris in sa laguna 
ma sa tua esti sa lughi noa 
rima 
sa sardigna bantus ammanessidi 
ma sesi in politica abbandonada 
coa: 
ca no tenis mentis sinzeras 
po fai interessu comunu 
pentzanta a preni a bussacca 
e po nosta sfortuna 
sigheus a abarrai a coa 

gianni: 
Sempri pusu du iscinti 
Ca no e giusta sa proposta 
ca su manu e su piticu 
iscidi no e bia sigura 
ca no e cussu chi issu olidi 
ma se depiu fai inganai 
ca no e custu su pogresu 
po podi agatai beni 
rima 
Po rispetai sa cutura nosta 
Serbidi politicu chi da conoscinti 
Coa 
de tottusu rispetu tocada a teni 
Inoi no cesti nisciunu interesu 

ciccinu: 
siguramenti ci gosu 
Finasa a lompi a sa fini 
Ca mancai no si conosceusu 
Si scieusu pedronai 
Aici sa pasioni no isciupasa 
E no feusu figura de noviziu 
E deu di tengu consolu 
E su complimentu arici 
Rima 
su fiziu de donai a chini 
Is curpasa chi teneusu nosu 
Coa 
Lompiti aincuni solu 
Poita funti tarausu aici 
nughisi: 
in afghanistan malvagia lotta 
fainti a mortaius e mitraglia 
fazionis contras a pari 
cummittendi delittu gravi 
e in s\'intentu de appaghiài 
fainti prus de un mortu 
is battaglionis de allena dimora 
rima: 
teneus una navi amiraglia 
mai pedrada in mari sa rotta 
coa: 
oramai è attesu de su portu 
e viazzada a rilentu ancora 

gianni: 
Fra pagu andausu a su votu 
Po esprimi is’arrescionisi 
No si podidi sbaliai 
Chi oleusu sa nostra vitta 
No podeusu donai lodi 
E Su malu chi ci bochisi 
Senza de usai gentilesa 
Ca e ora de ci du bogai 
Rima 
nuchisi ita proponisi 
Po podi arribai in portu 
coa 
Ci olidi sardusu a su cumandai 
Po poni in vetrina custa richesa 

ciccinu: 
Garibaldi coragiosu e azerdiu 
Da dimostrau in ognia manera 
No teniada tanti lussu 
Sempri prontu a sa lota 
A s’italia unioni po donai 
E aici unia da lasada 
No fiada certu in ritardu 
Cussu grandu marineri 
rima 
No bastada sa flota intera 
Po ricuperai cussu chi e perdiu 
coa 
Mancai siada unu furestieri 
Bastada chi fezada su beni sardu 


nughisi: 
sa riviera \'e su corallu 
de s\'alighèra è nomonàda 
tènidi turistica vesti 
e in tempus connottus 
de istranzus è preda 
chi pàssanta ora soavi 
cun zenti chi s\'abbronzat 
e accoa de asutta \'e s\'ombrelloni 
si tuffanta in s\'abba frida 
rima 
esti navi de tottus invidiàda 
ma abbisonzat de meda triballu 
coa 
cun cumandanti a su timoni 
chi sia capatzu a sa guida 

gianni: 
Gimondi su curridori 
De tottusu apreziau 
Ca pedalada siguru beni 
E no fiada su sciacalu 
Fiada prus de sa media 
Medas bortasa a su cumandu 
E cun s’aversari sempri francu 
A du vantai m’apresti 
Ca meritada a du vantai 
rima 
candu su trabalu e ricumpenzau 
Mancu s’ividia teni valori 
Coa 
Custusu sa navi olinti potai 
Aundi aqua non cin esti 

ciccinu: 
Candu unu e predispostu 
No bastada mancu maria 
Ca paridi de teni presi 
De ti portai a cellu 
E poi chi no se degniu 
Issa ca e a su cumandu 
In su guistu poi ti punidi 
E nemancu inias gosu 
E nemancu riposai 
rima 
Candu su batellu e in avaria 
Serbidi inpegniu po essi apostu 
Coa 
Funti circhendi de pasai 
Aundi no podeusu lompi nosu 

nughisi: 
eusu arritzì premiu o cundanna 
po custu intrattenimentu 
ma chi fadeusu sa rima zusta 
sa zenti de coru nara gratzia 
e mai puru s\'inchièttada 
custu serenu dd\'attesti 
ca in su poeticu viaggiu 
m\'intendu pagu quotau 
s\'equipaggiu minettada amutinamentu 
custa esti sa disgratzia manna 
coa 
e immoi è fendi puru mari mau 

gianni: 
Chini si ponidi avalottu 
Deu siguru d’improsu 
E du pongu parisi 
Po podi caminai 
Senza de teni pressi 
Su giustu aici esponinti 
In su modu siguru 
Senza de pentimentu 
rima 
Olinti affogai a nosu 
Po essi merisi de tottu 
Coa 
e chi no feusu arangiamentu 
d’accabausu peus puru 

ciccinu: 
Trabalendi femu in s’ortu 
Po ci poni sa carotta 
Aici di teneusu 
Fra pagu po di papai 
Comenti femusu a sicci 
Ca sa cosa tenidi prus gustu 
Aici impegniu ognia momentu 
Finasa is di de festa 
rima 
giustu cambiai rotta 
Aicci no lompeusu in portu 
Coa 
Custa e giai tempesta 
E no biu miglioramentu 


nughisi: 
sa laurera mai siat scarèssia 
po chi no fatzaus guadanzu 
su chi contat èst sa calidadi 
chi no dda pagat francu 
po \'immi abarrat a primu postu 
che ciccinu seu pionieri 
ca terra triballàda cun amoris 
bogat gustosus prodottus 
mancu su timonieri stranzu 
adi postu fini a sa cuntravvèssia 
coa: 
potendi mannu doloris 
a is naviganti tottusu 

gianni: 
Imoei seusu fendi sa sfida 
Sperendi dopu su rodagiu 
Speru di essi giustu 
E chi nuchisi no s’arroscidi 
Poita e isu chi impostada 
De cumenzu finasa a sa fini 
De cussu di seu siguru 
Ca isu conoscidi su pesu 
rima 
Chini conoscidi su passagiu 
Meritada postu a sa guida 
Coa 
Su mallu e ca de nosu in mesu 
Ce chini du stima puru 

ciccinu: 
De gristu e sa vesta 
Pasca deusu sempri conota 
Cun s’agiudu de su celesti 
Ca da boffiu risuscitai 
no e prusu pasca oi 
mancu Po chini è credenti 
Deu di seu siguru 
E dadorai m’apresti 
rima 
cumenti cambiai rotta 
Imoi ca cesti tempesta 
Coa 
Mancu mali ca su strangiu cesti 
Senò femusu arenaus puru 


nughisi: 
sa limba esti in agonia 
cummittendi funti un misfattu 
custu naru a parri miu 
unifichendi su sadru tottu 
su cabesusesu po favoressi 
e su campidanesu po umiliai 
nendi ca esti imperfettu 
e ancora oi mi domandu 
inchì impugnat custu pugnalli? 
no issìu chi ad\'essi adattu 
immoi etottu cambiai sa ghia 
coa: 
chi nd\'intrat unu pagu espertu 
po ddu ponni a su cumandu 
ada connoschi su fondalli? 

gianni: 
Deu ti rispundu francu 
E no ti pozu donai tortu 
Ma chini aici d’olidi 
Sa realtadi no circada 
Ca lompi a su traguardu 
Riconosciausu su giustu 
Ca chi donanta sa corona 
Su campidanesu da depidi pigai 
rima 
Si custu arribada in portu 
Su sardu balidi demacu 
Coa 
Conoscidiuna solu una zona 
Solu cussa depidi salvai 

ciccinu: 
Deu si penzu fissu 
Ca teneisi unu tesoru 
Ca podeisi esprimi in rima 
Custa arti patriarca 
Podendi fai bali 
Sa poesia a menti pronta 
Imoi sauguriu si mandu 
Bona pasca a dogniacantadori 
rima 
penzanta a sa barca insoru 
ocuali prima de issu 
coa 
su sardu e bravu remadori 
ma no e fattu po su cumandu 


nughisi: 
tui igresienti miniera 
cantidadi nd\'asi prodùsia 
de zincu prummu e azurrita 
e attrus mineralis de basi 
a su minadori fatzu inchinu 
ma sesi stèttia puru canallia 
cun sa motti de tanti addettus 
chi asi deppiu sepultai 
de ammiraglia dd\'asi ridùsia 
o ciccinu a barchitta lizzera 
coa: 
gianni naramìa in calli trettus 
dd\'iasta bolli fai navigai 

gianni: 
Custu argumentu siguru 
esti meda importanti 
a coa vendi rodagiu 
in gustu impegniu nostu 
e aici s’imparada 
a curregi calli e su sbaliu 
aici a su presenti 
di podeusu nai poita 
rima 
S’amiragliu da postu cumandanti 
E di narada su pasagiu puru 
coa 
Ciccinu da postu in barchita 
Ca conoscidi chini e sa genti 

ciccinu: 
Aspetamu sa posta siguru 
Candu solamenti s’icriemusu 
Ca cussu fiada su scopu 
Po si domandai poita 
Chi deu penzamu fissu 
E su rimorsu ancora chi tengu 
Ca in disi comenti oi 
In conca penzamentus faisi 
rima 
Di dongu barchita a remusu 
Po issu e tropu puru 
Coa 
Deu dus biu casi ogualisi 
Chi seu custrettu a morri inoi 


nughisi: 
e cantus nd\'iada sparau 
cuddu tedescu plotoni 
de ebreus e atteru passanti 
in s\'Ardeatina dd\'attesti 
ca fudi infami carogna 
cummittui anti su sorprusu 
in su corantatresi po nai 
custa villi rappresaglia 
zustu est chi dda cundenni 
cun su prus sinzeru impegnu 
ammentai ca in dogna imbraccatzioni 
su cumandanti esti su prus graduau 
coa: 
sa navi est sempri ammiraglia 
ca est poderosa e solenni 
inchì cumandat ndi siat degnu 

gianni: 
Chini fai tottu po interesu 
No e afidabili scisi 
Circada de poni pressi 
Fendi biri ca e tottu lussu 
A mei certu no incantada 
E no acetu mancu sa sfida 
E pretendu su deretu 
Po no depi arrui in prantu 
In gusta vida rigorosa 
rima 
Difida de cussu chi bisi 
Custumada a essi diversu 
Coa 
S’amiraglia e degnia de rispetu 
Ca meritada onori e vantu 
E una guida prus meritosa 


ciccinu: 
Chi sorigausu a cantai 
Deu si rendu onori 
Ponendi sempri s’impegniu 
A sacumpangia chi cesti 
Siguru finasa a sa fini 
Po mei no e mai tradu 
No ce spasiu ogualli 
Ca faeusu sa battaglia 
a offendi nisciun amittu 
rima 
Su gradu no esti su valori 
chini no e degniu de du portai 
coa 
po mei esti unu relittu 
po nuchisi e amiraglia 
po gianni dirigia malli 

nughisi: 
su chi naru siat craru 
in custa virtualli gara 
gratzias po s\'invitu 
a inchì tenit in cunsigna 
su donu e ndi faidi prò 
ca est bella sa cumpanzìa 
mancai no bideas chi seu 
zòvanu cun meda passioni 
po chi no s\'intendat sonu 
e mancu sa \'oghi armoniosa 
a sa sardigna mia cara 
relittu deu nò ddi naru 
coa: 
ma sa mab\'aministratzioni 
no isfruttat su bellu donu 
de s\'autonomia pretziosa 


gianni: 
Aguantau appu sa promissa 
Cun bosaltrusu in alecria 
Ca no e giustu chi compri 
E tui ciccinu aferra 
E a nuchisi depi crei 
Sa scusa imoi atendu 
Aici deu ci gosu 
E arensceusu a cumprendi 
Dognia cosa a su normali 
rima 
difendu sa terra mia 
po mei e sempri issa 
coa 
sa curpa e puru de nosu 
ca da funti maltratendi 
e votasu ancora a mali 

ciccinu: 
Nuchisi in poesia d’amiru 
Ca sesi de menti pregiada 
Ma po podi dialogai 
S’arrescioni no e giustu chi compri 
Poita no ritengu giustu 
Tui chi inoi sesi a capu 
Usisti su imperò 
Ca deu ti fazzu arosci 
E ti pasada s’apetittu 
E finasa su giogu 
rima 
d’apu sempri rispetada 
nò e giustu a da pigai in giru 
coa 
faidi aqua de dognia logu 
chi no esti unu relittu 
cae in avaria riconosci 


nughisi: 
in dì de oi in cabesusu 
su poeta insoru esti eroi 
de pubblicu est venerau 
de sa zenti a manu tenta 
ma ciccinu una cosa scisi 
a su campidanesu a donni\'ora 
nanta no tenit calidadi 
deu naru cun istima vera 
a is mutetistas mottus 
a is chi oi poètanta attrividus 
de oru donau un diploma 
sa crisi violenta de oi 
s\'adi prostrau ancora de prusu 
coa: 
mancai cambiendi bandiera 
anti guvernau tottus 
po s\'interessu \'e is partidus 
chi teninti dimora in Roma 

gianni: 
Siguru no cè abissu 
Chi chistionausu de cultura 
Ca su olli primegiai 
No e giustu tui du scisi 
Ca tocada a da icludi 
Po no essi in ritardu 
Ca tocada a arribai 
A imponi in sa lista 
Ca no iada a fai danu 
rima 
Su sardu e in crisi de natura 
no scidi rischiai de issu 
coa 
no sciesu cumandai 
poita oi su sardista 
e amigu de su padanu 


ciccinu: 
Di seu prus che siguru 
Ca aumentada sa clientella 
Cun nosu a fai muttetusu 
Di presentada sempri in prusu 
Sempri menti pregiadasa 
E in poesia cumpetenti 
Ca custa bella idea de gianni 
Mi faidi intendi acanta 
Cun genti de sa mia calidadi 
rima 
Siguramenti sa prusu bella 
medasa diffetusu puru 
coa 
castia sa realtadi 
no cretasa a su chi nanta 
su bonu sceradu benni 

nughisi: 
su Rimediu in Siapiccia 
in Mibisi Santu Pai 
Madallena Tramatza invòcada 
in Sabarussa Gregori adatta 
Reparada seguru seu 
ca è in Nabruìa e in pagu logus 
Santu Micchèi è po aggradessi 
a sa zenti santeresa 
Creu chi tòccada zogai 
sa catta de s\'autonomia 
coa: 
ma chi no seus bonus nosus 
a fai su nostu interessu 
est difficili s\'impresa 

gianni: 
Aribausu seusu a sa fini 
Dei custu viagiu in carroza 
Seu cuntentu si fazu sciri 
A nuchisi puru a essi coinfolttu 
Ma imoi a saludai tocada 
a chini tenidi sa vocazioni 
di essi inoi presenti 
sempri in modu seriu 
du saludu e ringraziu fissu 
rima 
E s’unioni tottu sa forza 
Bisongiada a biri cun chini 
Coa 
S’autonomia mi paridi pesanti 
Però bisongiada poni rimediu 
Su sardu depi cumandai issu 

ciccinu: 
De saludai tengu derettu 
Accabada e sa favella 
Ma mantengu sa speranza 
Senza de di fai abusu 
Ca no adesi s’ultima cantada 
Chi deu apessi presenti 
Ca po mei e alecria 
Aici ciccinu ottenidi 
E ancora sardu mi biu 
rima 
Siguramenti sa prusu bella 
Sfrutada senza de rispettu 
Coa 
Chi su sardu fiada uniu 
Valutendi su chi tenidi 
Podidi penzai a s’autonomia 

nughisi: 
custu cantu est conclusu 
e ammanessinti istendardu 
is chi m\'anti zau contzillus 
ca funti poetas de famma 
e nughisi in poesia ammira 
ca funti de menti digna 
finìu est su poeticu sfogu 
e de mei sa prima cumbata 
de erroris domandu pedronu 
e salludendi a menti sinzera 
gianni e ciccinu po ringratziai 
sardigna mamma de is sadrus 
ispira is fillus tùsu 
coa: 
oi in dì de sant\'antiogu 
ca esti precisa sa data 
send\'issu su patronu 
de s\'isula nosta intera 
is sadrus potzat illuminai
